
RONDA DE OPINIONES 

De izquierda a derecha: Arriba, monseñor Cirarda, Eguiguren, Sadaba, Casero y Del Castillo; abajo, Txillardegi, Li-
zaso, Ardanza, Forest y Rubalcaba. 

Txillardegi: 
«Lotsagarria 

dela esan beharrik 
ez dago» 

Jose Luis Alvarez Enparanzaren 
ustez, gertatutako guztia «lotsagarria 
dela esan beharrik ez dago». Idazle 
honek dioenaren arabera, «Madrilek 
eta Parisek betiko jokoari eutsi diote 
baina inoiz baino lotsagabeagoa izan 
da oraingoan, alegia, autodetermi-
nazio hitza aiatu beharrean, terro-
rismo hitza aipatu dute eta soluzioa 
bide politikoetan barrena bilatu beha-
rrean, frankismoaren garaian beza-
laxe Interpolaren ekintza kupidaga-
beetan jarri dute konfiantza». 

«Berriro tokatu zaigu euskaldunoi 
—dio Txillardegik—, hitz batez, gure 
etxean arrotzen zigorra sufritu be-
harra, egun hauetan garbi gelditu da 
dena». 

Honetaz gainera, zera esaten du 
Txillardegik: «Hor dago atzerritar 
okupazioa nabarmen eta okupatzaileak 
ikusi ditugu jaun eta jabe mugaz bi 
alderdietan». «Argeliaren basakeriak 
—azpimarratzen du— oraindik denon 
gogoan zeudelarik, Txillardegiren 
ustez, operazio honen ondoren, Herri 
Batasuna «legetik at jartzeko tenta-
zioa etor daiteke, edota gu guztiok 
ehunka gartzelatan sartzekoa, geno-
zidioa saiatzeko burutazioa etor dai-
teke, hitz batez». 

Halere, euskal idazle honen us-
tetan, «herri honek, ordea, autodeter-
minatzeko eskubide sakratua du eta 
bada garaia horretara eraman duen 
negoziazioan barrena abiatzeko». 




